
	1. «Հայաստանի Հանրապետության կառավարության 2011 թվականի մարտի 10-ի N 310-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է փոփոխություններ և լրացումներ կատարել Հայաստանի Հանրապետության կառավարության 2011 թվականի մարտի 10-ի «Աշխարհագրական նշման, ծագման տեղանվան և երաշխավորված ավանդական արտադրանքի հայտերը լրացնելու, ներկայացնելու և քննարկելու կարգը հաստատելու մասին» N 310-Ն  որոշման (այսուհետ՝ Որոշում) մեջ:
Որոշման նախաբանում հղում է կատարված «Աշխարհագրական նշումների մասին» օրենքի 13-րդ հոդվածի 4-րդ, 17-րդ հոդվածի 3-րդ, 21-րդ հոդվածի 5-րդ, 22-րդ հոդվածի 5-րդ, 24-րդ հոդվածի 1-ին, 29-րդ հոդվածի 2-րդ, 30-րդ հոդվածի 2-րդ և 4-րդ, 37-րդ հոդվածի 1-ին, 38-րդ հոդվածի 1-ին և 41-րդ հոդվածի 10-րդ մասերին, որոնք, սակայն, «աշխարհագրական նշման, ծագման տեղանվան և երաշխավորված ավանդական արտադրանքի հայտերը լրացնելու կարգ»  սահմանելու լիազորող նորմեր չեն պարունակում:
Այս առումով, հարկ ենք համարում անդրադառնալ հետևյալ իրավակարգավորումներին.
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության   6-րդ հոդվածի 2-րդ մասով սահմանված լիազորող նորմեր:
Հայաստանի Հանրապետության Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Ելնելով վերոգրյալից՝ Որոշման նախաբանն անհրաժեշտ է վերանայել և Հայաստանի Հանրապետության Սահմանադրության և «Նորմատիվ իրավական ակտերի մասին» օրենքի պահանջներին համապատասխան հստակ նշել այն իրավական հիմքը՝ որի հիման վրա և որի իրականացումն ապահովելու նպատակով Հայաստանի Հանրապետության կառավարությունը լիազորվել է սահմանելու «աշխարհագրական նշման, ծագման տեղանվան և երաշխավորված ավանդական արտադրանքի հայտերը լրացնելու կարգը»:
Ինչպես նաև, Նախագծի նախաբանում «հոդվածով» բառն անհրաժեշտ է փոխարինել «հոդվածներով» բառով:
2. Նախագծի 1-ին կետի 2-րդ ենթակետի թ. պարբերությամբ նախատեսվում է Որոշման հավելվածի 28-րդ կետի 2-րդ ենթակետը շարադրել նոր խմբագրությամբ, ըստ որի՝ ծագման տեղանունը պարտադիր պետք է պարունակի աշխարհագրական անվանում: Դա կարող է լինել որևէ վարչական կամ պատմական տարածաշրջանի անվանում, որևէ վարչական շրջանի (միավորի), որոշակի տեղանքի (վայրի) անվանում կամ այդ անվանումից առաջացած ածական, որը վերաբերում է նշված աշխարհագրական գոտուն։ Որպես ծագման տեղանուն չի կարող գրանցվել անվանում, որը չի հանդիսանում նշված աշխարհագրական գոտին ներկայացնող. պետք է համապատասխանություն լինի անվանման և աշխարհագրական գոտու միջև: Ծագման տեղանվան գրանցումը չի արգելում նշված աշխարհագրական գոտուց այլ աշխարհագրական անվանման օգտագործումը:
Այսպիսով, առաջարկում ենք Նախագծի 1-ին կետի 2-րդ ենթակետի թ. պարբերությամբ Որոշման հավելվածի 28-րդ կետի նոր խմբագրությամբ շարադրվող 2-րդ ենթակետը խմբագրել և համապատասխանեցնել «Աշխարհագրական նշումների մասին» օրենքի 2-րդ հոդվածի 1-ին մասի 2-րդ կետով սահմանված կարգավորումներին, որոնց համաձայն՝ ծագման տեղանունը տարածքի (բնակավայրի), որոշակի տեղանքի կամ բացառիկ դեպքերում երկրի աշխարհագրական անվանում է, որը ծառայում է այն արտադրանքը նշելու համար, որը ծագել է տվյալ տարածքից, որոշակի տեղանքից կամ երկրից, և որի յուրահատուկ որակը կամ այլ բնորոշ հատկանիշները գլխավորապես կամ բացառապես պայմանավորված են տվյալ աշխարհագրական բնապայմաններով, ներառյալ` բնական և մարդկային գործոնները, և որի արտադրությունը, վերամշակումը և պատրաստումը տեղի են ունենում տվյալ աշխարհագրական վայրում:
Մասնավորապես՝ հարկ է նկատի ունենալ, որ «Աշխարհագրական նշումների մասին» օրենքի 2-րդ հոդվածի 1-ին մասի 2-րդ կետում «վարչական կամ պատմական տարածաշրջանի, վարչական շրջանի և այլնի» մասին դրույթներ առկա չեն:
3. Նախագծի 1-ին կետի 2-րդ ենթակետի ժգ. պարբերությամբ նախատեսվում է փոփոխություններ կատարել Որոշման հավելվածի 3-րդ, 4-րդ և 5-րդ ձևերում:
Այս առումով, առաջարկում ենք վերոգրյալ պարբերությամբ նախատեսվող փոփոխությունները կատարել Նախագծի 1-ին կետի 2-րդ ենթակետի համարակալված վերջին պարբերությունում՝ ապահովելով Որոշման հավելվածում կատարվող փոփոխությունները՝ ըստ շարադրման հաջորդականության:
4. Նախագծի 1-ին կետի 2-րդ ենթակետի ժդ. պարբերությունում «բառը», «բառով» բառերն առաջարկում ենք փոխարինել՝ համապատասխանաբար «բառերը», «բառերով» բառերով:
5. Նախագծի 1-ին կետի 2-րդ ենթակետի ժէ. պարբերությամբ նախատեսվում է Որոշման հավելվածում առկա «իրավունքի իրավատիրոջ (իրավատերերի)» բառերը փոխարինել «իրավունքն ունեցող անձի» բառերով:
Այս առումով, նպատակ ունենալով ապահովել տերմինաբանական միասնականությունը, առաջարկում ենք նաև Որոշման հավելվածում առկա «իրավունքի իրավատիրոջ», «իրավունքի իրավատերերի» բառերը փոխարինել «իրավունքն ունեցող անձի» բառերով:
Սույն դիտողությունը բխում է «Նորմատիվ իրավական ակտերի մասին» օրենքի 15-րդ հոդվածի 2-րդ մասի պահանջից, այն է՝ նորմատիվ  իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ:
	1. Ընդունվել է։

































































2. Չի ընդունվել։
Աշխարհագրական նշումների մասին օրենքի 2-րդ հոդվածի 1-ին մասի 2-րդ կետով սահմանված է որ ծագման տեղանունը տարածքի (բնակավայրի), որոշակի տեղանքի կամ բացառիկ դեպքերում երկրի աշխարհագրական անվանում է, իսկ որոշակի տեղանք է հանդիսանում նաև որևէ վարչական շրջանը (միավորը): Նույնպիսի դրույթ է պարունակում նաև ԵՄ հանձնաժողովի 17․10․2018թ․ N (EU) 2019/34 կանոնակարգի 6-րդ հոդվածը։ 
 Հարկ է նշել նաև, որ «Դա կարող է լինել որևէ վարչական կամ պատմական տարածաշրջանի անվանում, որևէ վարչական շրջանի (միավորի), որոշակի տեղանքի (վայրի) անվանում կամ այդ անվանումից առաջացած ածական, որը վերաբերում է նշված աշխարհագրական գոտուն» ձևակերպումն առկա է Կառավարության  2011 թվականի  մարտի 10-ի N 310-Ն որոշման հավելվածի 28-րդ կետի 1-ին ենթակետում և այդ մասով Նախագծում փոփոխություն չի կատարվում։



























3. Ընդունվել է։







4. Ընդունվել է։


5. Ընդունվել է։














	2. Տարածքային կառավարման և ենթակառուցվածքների նախարարություն
	05.12.2022թ.

	
	N ԳՍ/21.1/32908-2022

	   Նախագծի վերաբերյալ առաջարկում է հետևյալը․
   1)	«Նորմատիվ իրավական ակտերի մասին» օրենքի 17-րդ հոդվածի 3-րդ մասի համաձայն՝ հղումները կատարվում են միայն հիմնական ակտին կամ հիմնական ակտի մասերին: Նորմատիվ իրավական ակտում փոփոխություններ կամ լրացումներ կատարելու մասին իրավական ակտին հղումներ կատարվում են միայն այն դեպքում, երբ փոփոխություններ կամ լրացումներ նախատեսող իրավական ակտը, փոփոխություններից կամ լրացումներից բացի, պարունակում է հիմնական իրավական ակտում չպարունակվող այլ նորմեր` այդ նորմերի մասով:
   Նախագծի նախաբանում հղում է կատարվում «Աշխարհագրական նշումների մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության 2022 թվականի հոկտեմբերի 26-ի ՀՕ-398-Ն օրենքի 18-րդ հոդվածի 2-րդ մասին, որը չի հանդիսանում հիմնական իրավական ակտ։
   Պետք է նշել նաև, որ վերոնշյալ դրույթով սահմավում է, որ օրենքն ուժի մեջ մտնելուց հետո Կառավարության 2011 թվականի մարտի 10-ի N 310-Ն որոշման մեջ համապատասխան փոփոխությունները կամ լրացումները կատարվելու են եռամսյա ժամկետում։ Վերջինս չի կարող դիտարկվել որպես լիազորող նորմ, քանի որ Սահմանադրության պահանջով լիազորող նորմերը պետք է համապատասխանեն իրավական որոշակիության սկզբունքին: Իրավական որոշակիության սկզբունքը պահանջում է, որ լիազորող նորմը ձևակերպվի այն աստիճանի հստակությամբ, որ միանգամայն պարզ և հասկանալի լինի ակտն ընդունող մարմնի իրավասության շրջանակը (ինչ հարցեր պետք է կարգավորի, ինչ սահմաններում և ինչ ծավալով):
    2)	Նախաբանում առաջարկում ենք հղում կատարել նաև «Նորմատիվ իրավական ակտերի մասին» օրենքի 33-րդ հոդվածին։
    Միաժամանակ հայտնում ենք, որ Նախագիծն ներկայացվել է Երևանի քաղաքապետարանի և ՀՀ մարզպետարանների քննարկմանը։ Վերջիններիս կողմից առաջարկություններ ստանալու դեպքում կներկայացնենք Ձեզ ի լրումն։
	
1) Ընդունվել է։


























2) Ընդունվել է։


	3. Մրցակցության պաշտպանության հանձնաժողով
	07.12.2022թ.

	
	N ԳԳ/1522-2022 

	Նախագծի վերաբերյալ հայտնում ենք հետևյալը․
1. [bookmark: _Hlk117851568]Նախագծի 1-ին կետի 1-ին ենթակետով առաջարկվում է Կառավարության 2011 թվականի մարտի 10-ի «Աշխարհագրական նշման, ծագման տեղանվան և երաշխավորված ավանդական արտադրանքի հայտերը լրացնելու, ներկայացնելու և քննարկելու կարգը հաստատելու մասին» N 310-Ն որոշման (այսուհետ նաև՝ Որոշում) 2-րդ կետի 1-ին ենթակետը շարադրել հետևյալ խմբագրությամբ, ըստ որի՝ աշխարհագրական նշումով, ծագման տեղանունով և երաշխավորված ավանդական արտադրանքի մակնշման համապատասխանության նկատմամբ պետական  վերահսկողությունը վերապահվում է սննդամթերքի անվտանգության բնագավառում պետական վերահսկողություն իրականացնող լիազոր մարմնին, իսկ տեխնիկական հատկորոշումների պահպանման նկատմամբ հսկողությունը՝ «Հավատարմագրման մասին» օրենքով սահմանված կարգով հավատարմագրված արտադրանքի համապատասխանության գնահատման մարմնին (մարմիններին)։
Նախագծով առաջարկվող կարգավորման և Որոշման համապարփակ վերլուծության արդյունքում պարզ է դառնում, որ աշխարհագրական նշումով, ծագման տեղանունով և երաշխավորված ավանդական արտադրանքի համար տեխնիկական հատկորոշումների հաստատման, ինչպես նաև տեխնիկական հատկորոշումների մշակման և պահպանման նկատմամբ վերահսկողություն և հսկողություն իրականացնելու լիազորությունը վերապահված է համապատասխանաբար սննդամթերքի անվտանգության բնագավառում պետական վերահսկողություն իրականացնող լիազոր մարմնին և «Հավատարմագրման մասին» օրենքով սահմանված կարգով հավատարմագրված արտադրանքի համապատասխանության գնահատման մարմնին։
Նշվածի կապակցությամբ հարկ է նկատել, որ «Տնտեսական մրցակցության պաշտպանության մասին» օրենքի 21-րդ հոդվածի կարգավորումների համաձայն՝ տնտեսական մրցակցության բնագավառի իրավախախտում է համարվում նաև հասարակության մոլորեցմամբ անբարեխիղճ մրցակցության դրսևորումը։ 
Մասնավորապես՝ «Տնտեսական մրցակցության պաշտպանության մասին» օրենքի 21-րդ հոդվածի 1-ին մասի 1-ին կետի համաձայն՝ անբարեխիղճ մրցակցություն է համարվում հասարակության մոլորեցումը, այդ թվում՝ ցանկացած գործողություն կամ վարքագիծ, որը մոլորեցնում է կամ կարող է մոլորեցնել հասարակությանը տնտեսավարող սուբյեկտի, նրա գործունեության կամ առաջարկած ապրանքների, դրանց գովազդմանը, տարածմանը կամ իրացմանը նպաստող միջոցառումների, ապրանքի աշխարհագրական ծագման կամ սույն օրենքի 20-րդ հոդվածում թվարկված բնութագրերի կամ պայմանների վերաբերյալ։
Այսինքն՝ վերոնշյալ հոդվածի մեկնաբանությունից հետևում է, որ Մրցակցության պաշտպանության հանձնաժողովը նույնպես վերահսկողական լիազորությունների ունի աշխարհագրական ծագման անբարեխիղճ օգտագործման նկատմամբ, որպիսի պայմաններում քննարկման ենթակա է հիշյալ ոլորտում փաստացի վերահսկողություն իրականացնող մարմինների լիազորությունների հստակ տարանջատման հարցը։
1. Միևնույն ժամանակ հարկ է նկատել, որ «Աշխարհագրական նշումների մասին» օրենքի 37-րդ, 38-րդ և 38.1-րդ հոդվածներով արդեն իսկ սահմանվում են աշխարհագրական նշումով, ծագման տեղանունով և երաշխավորված ավանդական արտադրանքի մակնշման համապատասխանության, տեխնիկական հատկորոշումների պահպանման նկատմամբ հսկողություն և վերահսկողություն իրականացնող լիազոր մարմինները։ Նշվածի հաշվառմամբ պարզ չէ Նախագծով համանման կարգավորում նախատեսելու անհրաժեշտությունը և դրա իրավական բեռը։
	
0. Չի ընդունվել։
   Քանի որ, «Տնտեսական մրցակցության պաշտպանության մասին» օրենքով Մրցակցության պաշտպանության հանձնաժողովին արդեն իսկ վերապահված է աշխարհագրական ծագման անբարեխիղճ օգտագործման նկատմամբ վերահսկողություն իրականացնելու լիազորություն, իսկ «Նորմատիվ իրավական ակտերի մասին» օրենքի 17-րդ հոդվածի 1-ին մասի համաձայն նույն մարմնի ընդունած նույն տեսակի նորմատիվ իրավական ակտերում չպետք է անհիմն կրկնվեն գործող նորմատիվ իրավական ակտերով սահմանված նորմերը, հետևաբար  սույն նախագծով նպատակահարմար չի համարվում Մրցակցության պաշտպանության հանձնաժողովին  աշխարհագրական ծագման անբարեխիղճ օգտագործման նկատմամբ արդեն իսկ սահմանված վերահսկողական լիազորության կրկին անգամ սահմանումը։








































0. Չի ընդունվել։
Կառավարության 2011 թվականի մարտի 10-ի «Աշխարհագրական նշման, ծագման տեղանվան և երաշխավորված ավանդական արտադրանքի հայտերը լրացնելու, ներկայացնելու և քննարկելու կարգը հաստատելու մասին» N 310-Ն որոշման 2-րդ կետի 1-ին և 2-րդ ենթակետերով արդեն իսկ սահմանված են աշխարհագրական նշումներով, ծագման տեղանուններով և երաշխավորված ավանդական արտադրանքի անվանումներով ապրանքների համապատասխանության նկատմամբ պաշտոնական վերահսկողություն իրականացնելու, ինչպես նաև տեխնիկական հատկորոշումների հաստատման, տեխնիկական հատկորոշումների պահպանման նկատմամբ իրականացվող վերահսկողության ընդհանուր սկզբունքների, փուլերի և ընթացակարգերի սահմանման լիազորությունները համապատասխան լիազոր մարմիններին վերապահելը, իսկ «Աշխարհագրական նշումների մասին» օրենքի 37-րդ, 38-րդ և 38.1-րդ հոդվածները շարադրվել են նոր խմբագրմամբ հետևաբար անհրաժեշտություն է առաջացել Կառավարության 2011 թվականի մարտի 10-ի N 310-Ն որոշման 2-րդ կետի 1-ին և 2-րդ ենթակետը համապատասխանեցնել «Աշխարհագրական նշումների մասին» օրենքի դրույթներին։

	4. Սննդամթերքի անվտանգության տեսչական մարմին
	01.12.2022թ.

